
乞丐國王

旁白:係好耐好耐以前,有個連地圖上面都搵唔到既國家,個國家叫做神秘國‧神秘國係以君主制度管理國家。係幾年前,神秘國係個天下太平,人民豐衣足食既地方。不過,自從轉左皇帝之後,所有野都180度反轉晒,而家D人無啖好食,犯罪率不斷上升,唉!一句講晒,呢個新皇帝,做得好失敗。

場景一:皇宮(起舞台邊有張臺,掛住一紙,旁白負責轉紙。每張紙代表唔同地方。

太上皇: (他站在門外)皇兒!皇兒!你係到做緊咩呀?

皇帝: (“膚獻”)打緊機呀。

(太上皇推開門,走入房間,走到皇帝旁邊)

太上皇: (無奈)哽!皇兒呀你又玩埋D無聊野,都唔知有咩咁好玩,有正經事你又唔做。我都未見過有個皇帝做到好似你咁,咩都唔理,從你登位到宜家,你連早朝都未去過。(輕輕抬起頭來)想當年,我重係皇帝個陣,我…….

皇帝: (厭惡)閘住先!(抬頭望一望太上皇,不耐煩地說)你講左第108次啦!成日都想當年想當年,宜家咩時代呀?唔打機,唔通重好似你以前咁,朝朝起身上早朝,聽廢話同睇廢紙咩,有小順子幫朕攪咪得啦,正所謂,自作孽,不可活。

太上皇:你….(手震震指住皇帝)

皇帝:呀!(大力拍部電話)有無攪 錯牙!(手指著電腦)咁都會輸!(轉身看太上皇)父皇最衰都係你啦,成日嘈住晒,你要做皇帝最多咪比番個皇位你

太上皇: (無奈)你都唔係唔知,祖先定左所有太子一到十八歲就要傳位比佢。

皇帝:定左無得改,幫你唔到。

(太上皇看了皇帝一眼,搖搖頭)

太上皇: (細聲)睇黎都要用個招啦!唉~~~~

道具:有假門,電腦代表皇帝同太上皇既野,例如:衣服,皇冠)

場景一:完
場景二:太靈殿(旁白轉紙)
旁白:第二日

太上皇:夫子,咁做係咪真係好嫁,將皇兒扔到平民既地方!(緊張)

夫子:太上皇!我同你都識左好耐啦,你唔係唔信我?(疑問)

太上皇:唔係,不過….(擔心)

太監:皇上駕到!!!!!!!!

(所有人除左太上皇):皇上萬歲萬歲萬萬歲!!(跪下)

皇帝:平身。

(所有除左太上皇):謝皇帝。

皇帝:父皇!你起到攪邊科呀?放個鐘係我床邊,想嚇死朕咩。(生氣)

太上皇:皇兒,你點知…

皇帝: (打斷太上皇的話)廢話,估都估到啦!(生氣)

太上皇:你而家咩態度呀!咁對父皇。(生氣)

皇帝:咩呀!你兇朕呀!(走近太上皇,挺起胸膛)

太上皇:你….(行後一步,手震震指住皇上)你再留係到我會激到爆血管, 夫子!!(大聲)(生氣)

夫子:臣在。(走近太上皇,微微彎腰)

太上皇:照原定計劃進行。(右手向上揮,落番黎,離開)”

夫子:係!太上皇。(近近皇帝)皇上!得罪啦!(手打在皇帝頸上)

皇帝:你…(大眼看著夫子,慢慢閉眼,暈左)

夫子:你睇下你自己先啦‧

(皇帝看到自己件衫,又跑到夫子旁,捉住夫子肩膀。

皇帝:你做咩換左我件衫牙?(生氣)

(夫子收起扇,用扇開開皇帝雙手,皇帝收起雙手)

夫子:你咁污漕,唔好掂我。

皇帝:可惡!朕要返皇宮‧(生氣)

夫子:隨便你,(拿出地圖)呢度有張京城既地圖)

(皇帝搶左地圖。小心唔好搶爛)
道具: (扇,擺擋既野,衫)

場景4:京城外
旁白: 夫子比皇帝既地圖,係錯既。皇上行牙行,行牙行,行左去京城門出面)(旁白轉紙)

皇帝:好肚餓呀!有無野食牙?(肚咕咕聲。)

小孩:拿!(小孩拿住片包比皇帝)

(皇帝放低手上地圖,搶個包)

小孩:唔該都無聲。

皇帝:朕從來都唔會同人講唔該。

小孩:朕?哈哈哈,你以為你自己係皇上牙?哈哈哈(爆笑)

皇帝:朕真係皇上。

小孩姐姐走過黎。
姐姐:細佬,等多陣先,家姐重有第二份工要做。做完就返黎煮飯。

小承:家姐,呢個人傻嫁,佢自稱皇帝。

姐姐:下!真係慘啦,一陣你帶佢同你捉動物啦(同情)

小孩:知道!

(姐姐離開)

皇帝:你話邊個傻呀?竟然咁話我。

小孩:你同我去捉動物啦。

旁白:佢地走左入森林入面,見到隻兔仔,但係又捉唔到,佢地捉左好耐都捉唔到一隻。

黃昏  有個人攞個將出黎

(旁白轉返張紙去京城外)

姐姐點咩?(手放在小孩肩上)

小孩:一隻都捉唔到呀!!(氣餒)

姐姐:唔緊要啦!今晚爬白飯算啦

皇帝:爬白飯!(驚訝)

姐姐:唔食飯唔通咩都唔食咩。(無奈)

小孩:又爬白飯(放低碗)。最衰個新皇上啦!我地以前屋企好有錢嫁,一轉皇帝就比個縣官貪晒d錢,我地父母頂唔順就走左去自殺,而家得返我同家姐炸!(激動,堅握拳頭)

姐姐:唔好再講啦!(轉頭,傷心)

小孩:點解姐,而家大把人比個新皇上害死啦!個傻人一定又係比個皇上迫瘋左。

皇帝:朕….(睇住小孩)

小孩:我諗起就嬲啦!(拍桌子)我訓啦!

(小孩和姐姐訓了)

皇帝:朕唔早朝就害死咁多人,對唔住呀!朕唔知做皇帝唔可以隨便做嫁,(皇帝看著小孩和姐)他地放心啦,朕會負返皇帝既責任!以後,係你地口中,再唔會有罵朕既說話。

旁白:皇上離開兩姐弟,去搵縣官。

道具: (兔耳,碗,桌子,椅子,樹)

場景6:縣官門(旁白轉紙)

旁白:皇上打算進入縣官門口,點知給門衛阻止。

皇帝:大膽!竟然阻住!(生氣)

門衛:大膽习民!竟自稱皇帝!

皇帝:可惡!叫縣官出黎!(手指門口)

旁白:過左一陣間

縣官:咩事咁嘈呀?(抓頭)

皇帝:見到朕重唔行禮!

縣官:你係皇上?


皇帝:朕正係。

縣官:人黎,同我壓呢個瘋人走。(手指去門後)

門衛:係!(門衛動手)

皇帝:可惡!你竟然壓朕。

旁白:突然, 夫子,小順子同一大班親兵出黎。

縣官:徐公公。(走向小順子方向微微彎腰。

小順子:大膽!竟然壓當今皇上。(生氣+大聲)

縣官:下!佢真係皇上!快d放左皇上(好驚)
(門衛放開手)

皇帝:哼!(拍拍身上的灰塵)

縣官:微微臣罪該萬死。(跪下)

皇帝:好!朕就賜你死罪。

縣官:皇上!!(驚慌)

皇帝:你身為一名縣官,竟吞併他人財產,罪該萬死!(生氣)(親士拉走縣官)

縣官:皇上!饒命呀!!!!!!!!!!!!!!!!!!!!!!!!!!!!!!!!!(好長)

太監:太上皇駕到

(所有人除皇帝):太上皇萬歲萬歲萬萬歲!

太上皇:平身

(所有人除皇帝):謝太上皇

皇帝:父皇,兒臣,,,,,(低頭)

太上皇:你明白晒了?(微笑)

皇帝:係,父皇(抬頭)

太上皇:多謝你呀!你個招洗得呀!(太上皇手拍在夫子肩上)

皇帝:父皇,佢咁對我,你重….(大眼,手指向夫子)

太上皇:堂堂國師竟然要做你夫子,你”汁”到啦!!

皇帝:佢係國師!(驚訝)

夫子:微臣正是。

皇帝:咁你又….

夫子:太上皇身為皇上的父親,應該有責任去管教自己個仔,但係,太上皇無法之下,先請微臣做皇上的夫子,而皇上今天的一舉一動,微臣都清楚睇住,尼個就係微臣的責任,而皇上既責任…而家應該清楚啦。

皇帝:原來你用心良苦。

旁白:之後,神秘國的現任皇帝,將個國家又變回天下太平,人人豐衣足食的地方。

場景:
1.皇宮 2.太靈殿 3.市場 4.京城外 5.森林 6.縣官門
道具:皇宮假門,電腦,皇冠,衣服, 污漕衫,扇,擺擋既野,地圖,包,兔耳,碗,桌子,椅子,樹,帽,刀,公公用

角式:
皇上 1名      姐姐 1名         縣官 1名
太上皇1名     門衛2名         旁白1名
小順子1名     親兵4名         夫子1名
太監1名       兔子2名
小孩1名       叫賣者2~3名

